
YÜNGA NGÜ 58

1.  Wu bo wu kpara la efa ta nga Yesu ne tengu ne?
-Tengu wu le ta awu wu chogbro wu ngu ta te Yesu emere fu wu kpara te uwu eke ne.

2. Wu kpara la ta ‘buru fe?
-Wu ta ‘buru 5,00.

3.  Ta te Yesu tona ato emazu fu wu kpara ne, wu ambata de si ta esakana ‘buru fe?
-Wu ambata ta ‘buru de wu si ‘bosu.

4.  Yesu mere ta ato wu ambata ‘burure de wu si ‘bosu fu wu kpara 5,000 ne baye?
-Ka ete Yesu de me ne.
-Ka ete Yesu ti eyi amere wu e’buru ne.

5.  Wu kpara la le ta a ö Yesu de mri ne tengu ne?
-Tengu wu kpra la le ta de Yesu to emazu fu uwu de wu ra ‘buru.

6.  Yesu le ta teka amgbu de miri ka wu kpaa la de ne ka neh?
-Tengu Yesu wu ta kpo ga maguma wu kpara la ta esiti.
-Tengu Yesu wu ta kpo ga wu kpaa la le ta bude Yesu to emazu fu uwu ne.

7.  Yesu ta baka Manna ta te me to fu wu Israel agbu ngara siki ne baye?
-Bu baka ta te Manna koro kpagbu kpi ne, Yesu koro ta kpa kpagbu kpi.
-Bu baka ta te me to Manna naye ne, me to ta Yesu kpa maye.
-Bu baka ta te wu kpara ena akpi te uwu zu Manna de ne, wu kpara ena kpa akpi te wuh le ngu Yesu de la.
-Gbu gara ra wu Pharisee de wu muru gu tomu riri koro ta kpaka Yesu.

Ni Tanga La Marko 7:1-5

1- Wu Pharisee de gara wu muru gu tamu riri ta te uwu koro agbu Jerusalem ne biti ta te uwu ede Yesu.

1



2-Fu uwu awu gara wu kpra ka tima ka Yesu ta de azu emazu de kpa uwu te uwu zuru de” tedi de libiti.
3-(Wu Pharisee de wu Yuda ‘buru zu e teuwu zuru kpawu mareke de de ne nda uwu de, wu mere bu wuh ngu kauw chogboro wu 

kpara.
4-Te uwu koro agbu gbata ne wu zu ede te uwu zuru kpa uwu de la . Wu banda ta bi wu ngu baka asuru ndu’ba, wu koloko de wu 

barada.)
5-Fu wu Pharisee de wu muru gu tamu riri ta ayi ta Yesu ga, “wu kpara ka tima ka mu ne mgbu de amere wu ngu ka wu chogboro 

wu kpara de ne kane, wu zu e de kpa uwu te uwu zuru de ne?”

-Wu Pharisee de wu muru gu tamu ngu ta de zinga de wu kpara ka tima ka Yesu ta ne ka ne?

-Tengu wu kpara ka tima ka Yesu mere ta wu ngu baka ta te wu chogboro wu kpara emala ne de ne.

-Ngu ka wu chogboro wu kpara ne ta deyi?

-Wu gara wu riri ta ladu te wu Pharisee ö ga wu kpara mere teka de me la uwu ne.

-Me ele wu kpara ka wu riri te uwu emere?
-Abala de.

-Ka ete wu Pharisee emere ta wu riri ‘buru te uwu ö ne, wuh fi ga le ani eyi.

-Baka ta te wu Pharisee emere wu riri la ‘buru ne, maguma uwu ta sisiti.

-Te mu mere wu riri ‘buru la, ati eyi amere magua mu njila?

-Abala de.

-Baka ta te wu Pharisee emere wu riri la ‘buru to kpatanu ne, maguma uwu to esambu ta esiki.

-Te sila kamu de gifa la ngu gbu ye la, ati eyi a reke kukute?
-Abala de.

-Yesu mala ta fu wu Pharisee la ga neh?

Ni Tanga La Marko 7:6

6-Fu Yesu ta amala alugu a, “Isaiah mala ta zu ngu teka ye ta te angu mala ngu teka wu ngu te ye emere ne; Baka ta te wuh ba ne: 
‘wu kpara la le ra bu de mo wuh maguma uwu enengete ka ra.’”

-Yesu i ta wu Pharisee ga wu kpara ka wu.

-Kpara ka wu ne neh?

-Kpara te wu ngu te engu emala baka ngu te engu emere de ne, wu ‘buru kpikpi ye.

-Yesu mala ta kpa ga ngu ta te wuh ba teka uwu ngu kicikpa ka me gbu kicikpa ka Isaiah ne a de fanu.

-Nebi Isaiah bata teka wu kpaa la ga ne?

-Nebi isaiah ba ta teka uwu ga, wu mala de mo wu ga ani le me eyi amba de maguma wuh kaye nengete ka me.

-Nebi Isaiah mala ga wu le me de mo wu, wu le Engu de maguma uwu de.

-Me ele wu kpara te wuh le me bu de wu ngu te wuh mala ne?
-Abala de.

-Gara ngu ta te Yesu mala fu wu Pharisee neta ta ga neh?

Ni Tanga La Marko 7:7-9

7-Fu Yesu amal ga, “‘wuh gbo nga ra kukuru; wu ngu ka uwu bu wu riri te mundu egu toto mu maye.’
8-Yi ce wu riri ka me eyi teka afa nga wu riri ta wu mundu.”

9-Fa amala fu uwu ga: “yi de zuka kaje teka ace riri ka me teka afa nga wu riri kayi!”

-Yesu mala ta ga wu Pharisee egbo nga me kukuru.

-Wu Pharisee egbo nga me kukuru ne baye?

-Tengu me ti a le gbo nga e ka wu Pharisee de ne ka neh?

-Tengu gbo nga e ka uwu bu te komu wu de kute uwu a agbu maguma uwu de.

-Wu Pharisee emere ta ne neh, de amere wu riri ka uwu ne?
-Wu Pharisee ece ta riri ka me esidi.

-Me le ta de wu kpara ö wu riri ka uwu fu riri ka uwu gbu kicikpa kaye de Biblia ne?

-Abala de.

-Ni ya a ö wala aza e fu wu ngu te me ba uwu gbu kicikpa kayi de Biblia ne de.

-Fu tanga ta te Yesu mala ngu la fu wu Pharisee ne, fu engu ta a i wu bi wu kpara kpaka ye.

Ni Tanga La Marko 7:14-15 & 17-19

14-Fu yesu ta kpa a i bi wu kpara la kpaka ye fa amala ga, “yi je ngu te ma emala ne, wu kpara ‘buru, de yi wu ngu ne.
15-E kute mundu te ena amere engu de ‘libiti’nda ma de anu gufu na ne.  E te ekoro gufu kpara emere kpara de “libiti” maye’”
17-Fu Tanga ta te yesu ce bi wu kpara la eyi fa ari ye esambu ne, fu wu kpara ka tima kaka ta ayi tata na teka gbu mani la.
18-“Yi wu ngu de?” fa ayi ta uwu.  “Yi wu da ga e te iri gufu kpara to kpa tanu ti amere engu de libiti dene de’?
19-Tengu anu e mama guma na nda de, anu gufu na, fa akoro esokona kpatanu.”  (Fu tanga te angu mala ngu la ne, fu Yesu amala 

ga wu emazu ‘buru “njila.”)

-Yesu mala ta fu bi wu kpara la ga neh?

-Yesu mala ga e te iri gufu kpara to kpatanu ti amere engu de “libiti” de.

-Yesu le ta amala ga ne?

-Yesu emala ta ga kpara koro de libiti teye ka ete engu zuru kpaye de wala ka ete engu zu emazu te di de libiti teye ne de.

-E mazu de di de libiti de kpa te wuh zuru de mere wu kpara de libiti de ne ka neh?

-Ka ete kpa te wuh zuru de de emazu te di de libiti teye koro te maguma kpara nda de.

-Yesu mal ta ga kpa te wuh zuru de de emazu te di de libiti teye enu gufu kpara, fa akoro kpatanu, akoro te maguma kpara nda de.

-E te azu ti eyi amere me fa ale ni?

-Abala de.

-Wu ete ni zu de ti eyi a mere me ale ni?

-Abala de.

-E te ni to ti eyi a mere me ale ni?
-Abala de.

-E te ni to de ti eyi amere me ale ni?

-Abala de.

-Gara ngu ta te Yesu mala ta a ne?

Ni Tanga La Marko 7:20-23

20-Fu Yesu kpa amal ga; “E te ekoro gufu kpara emere kpara de libiti maye.’
21-Ka ete ekoro gufu kpara ekoro gbu mauma na ne a siti fi nga ngu, gumu wu werese, zi k teka amoro kpara, de gumu wara wu 

bu mu,
22-gumu wu e, mamere siti ngu fu wu bu mu de fiti, ma mala ngu wu werese de wutu, gumu wu eka wu kpara, amala ngu te wu 

kpara de wu, ma mere ngu ka marofo de amere te kpare mere e.
23-Wu siti ngu la wu koro ‘buru gufu kpara fu uwu amere kpara de libiti.’”

-E te Yesu mala ta ga amere kpara de libiti ned ne neh?

-Yesu mala ga ete di gufu kpara emere engu de libiti maye.

-Ete emere kpare de libiti gufu kpara ne neh?
-Maguma kpara.

-Ka eta te wu Adam ake Eva duru agbu yeka Eden ne, fu maguma wu ta akoro de libiti teye.

-Wuhyaka ta Caina ake Abel de maguma wu de libiti teye.

-Wuhyaka ta wu Abraham, Isaac ake Jacob ‘buru de maguma wuh esiti.

-Wuh yaka ta wu Israel ‘buru de siti maguma wu.
-Wuh yaka wu kpara ‘buru de maguma wu esiti.

-Ka ete wuh yaka wu kpara ‘buru de maguma wu esiti ne, libiti ekoro ku emaguma ni.

-Me wu wu siti ngu te di emaguma ni ne kpo?
-Weyi.

-Me ecika ga maguma ni ‘buru de libiti.
-Wu libiti te wu di emaguma ni de ne?

-Siti finga ngu, gumu wu werese, zi amoro wu kpara, gumu wara wu kpara, gumu wu e , mamere siti ngu fu wu kpara, fiti, amere wutu 
de ngu wu werese gumu wu e ka wu kpara amala ngu te wu kpara de wu mamere te mere e, de mamere ngu ka marofo.

Ni Tanga La Luka 18:9-12

9-Fu uwu ta te wuh ta ani de wu zuka wu kpara fu uwu acika ga wu kpara ‘buru de wu siti wu kpara ne, fu Yesu amala mani ne:
10-“wu kpara ‘bosu nu ta akugba fu me, Pharisee de kpara te ero se.
11-Pharisee ne ru ta kpatikpi akugba te ngu ye: ‘me, ma gbo nga mu tengu ma baka wu gara wu kpara ndara de ezi e , le wu mere 

wu siti ngu, te uwu era de wara wu bu wu wala baka kpara te ro se ne de.
12-Ma mgbu ma zu e de ka wu ra ‘bosu, ma eto njukpa gbu se kara te ma maka eyi la.’”

-Gbu mani te Yesu mala la wu kpara de ‘bosu te Yesu mala ngu uwu la ta de wu da?

-Wu ta Pharisee de kpara te ero se.

-Pharisee la fi ta te ngu ye ga neh?

-Pharisee la fi ta ga maguma ni njila.
-Pharisee la fi ta ga maguma ni njila ne ka neh?

-Ka ete engu efa nga wu riri ka wuh ne.
-Ka ete engu emgbu gbu wu ra ‘bosu azu ede gbu gi ma ne.

-Ka ete engu eto njukpa gbu wu se ‘buru te engu emaka kpasambu ka me ne.

-Pharisee la ta de tadu teye.

-A fi ta ga ni de zuka kpara.

-A fi ta ga wu e ‘buru te ni mere de wu zuka ngu.
-A fi ta ga ni de zuka kpara afa wu kpara ‘buru.

-Pharisee la wu ta ga ni le muru kuwa ne de.

-Enga gu teka kpara te ero se ne ndaye baye?

Ni Tanga La Luka 18:13

13-Fu Yesu amala ga, “kpara te ro se ne ru ta nengete.   Acika ta kpi kpatikpi agbukpi de fa a mi baga ye amala ga, ‘ me, mu wu 
ngu fere, muru siti ngu.’”

-Kpara te ero se la fi ta te ngu ye ga neh?

-Kpara te ro se la wu ta kpo ga maguma ni esiti.
-Kpara te ro se la wu ta ga maguma ni esiti ne baye?

-Ka eta te engu wu kpo ga wu siti fi nga ngu ka ni ekoro emaguma ni.

-Kpara te ro se la wu ta kpo ga ni de muru siti ngu, ga ni duru eyi te me.

-A wu ta kpoga ni ti afu siti maguma ni la de.
-A wu kpo ga ni ti ta eyi akpi.

-Kpara te ro se la i ta me de a kuwa ni.
-Enga Yesu mala ta ga ne?

Ni Tanga la luka 18:14

14-Fu Yesu amala ga, “ma emala fu yi ga komoko ne gara la de, nu kpakiti te me wu ngu eyi fefe.  Kpara te ena amere teye mere e

wuhna adu de engu koto, kpara te ena adu de teye koto ne, wuh na a mere engu mere e.”

-Me le ta ngu Pharisee la eyi?
-Abala de.

-Me le ta Pharisee la de ne kpa neh?

-Ka ete Pharisee la wu ta ga maguma ne esiti ne de ne.
-Ka ete Pharisee la wu ta ga ni duru eyi ekute me ne de ne.

-Me le ta ngu kpara te ero se la eyi?
-Weyi.

-Me le ta ngu kpara te ero se la ne te ngu neh?
-Tengu kpara te ero se la wu ta kpo ga maguma ni esiti ne.

-Tengu kpara te ero se la wu ta kpa ga ni duru eyi ekute me ne.

-Tengu kpara te ero se la i ta me fa akuwa ni ne.

-Yesu mala ta gbu adu mani la ga neh?

-Yesu mala ga kpara te ena du de teye koto engegira me la, me ena amere engu mere kpati kpi.

-Kpara te ena amere teye mere e engegira me la, Me ena adu de engu koto.

